ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՈԼՈՐՏԻ                 2019 ԹՎԱԿԱՆԻ ԳՈՐԾՈՒՆԵՈՒԹՅԱՆ ԱՄՓՈՓ ՆԿԱՐԱԳԻՐԸ

2019 թվականին կրթության ոլորտին պետական բյուջեով նախատեսված ծախսերը կազմել են ՀՆԱ-ի 2.12%-ը (տեսակարար կշիռը բյուջեի ծախսերի ամբողջ ծավալում 7.96%): 
[bookmark: _GoBack]Հայաստանում 2019 թվականի տարեսկզբին գործել է 1379 դպրոց, 10 հատուկ դպրոց և 7 մասնագիտացված դպրոց, իսկ տարեվերջին գործել է 1381 դպրոց, 7 հատուկ դպրոց (հատուկ դպրոցները վերակազմավորվում են մանկավարժահոգեբանական կենտրոնների), 7 մասնագիտացված դպրոց: 
ՀՀ կրթության և գիտության ոլորտին 2019 թվականին «Կրթություն» բաժնով նախատեսված էր իրականացնել 13 ծրագրի շրջանակներում 127 միջոցառում: 13 ծրագրի իրականացման համար ՀՀ 2019 թվականի պետական բյուջեով նախատեսված էր 141,7 մլրդ դրամ, ՀՀ կառավարության մի շարք որոշումներով վերաբաշխումների արդյունքում ճշտված գումարը կազմել է 144,3 մլրդ դրամ։ Դրամարկղային ծախսը կազմել է 134,9 մլրդ դրամ կամ 93,5%, որից 88,9 մլրդ (66%) գումարը կազմել է հանրակրթության ծրագրի գծով ծախսը:

Հանրակրթության ծրագրի կատարողականը 98,7%։ Տնտեսումը հիմնականում պայմանավորված է սովորողների փաստացի թվով, հատուկ դպորցների՝ ՏՄԱԿ-ների վերակազմավորմամբ և գնումների գործընթացով։ Նշյալ ծրագրով իրականացվել է 30 միջոցառում, որոնցով ապահովվել է․
· ընդհանուր հանրակրթական ուսուցման շրջանակներում՝ 361925 սովորողների կրթությունը, ծախսը՝ 79,3 մլրդ դրամ,
· հատուկ հանրակրթական ուսուցման շրջանակներում՝ 1325 սովորողների կրթությունը, ծախսը՝ 2,1 մլրդ դրամ,
· ներառական կրթության շրջանակներում՝ 1960 սովորողների կրթությունը, ծախսը՝ 1,1 մլրդ դրամ,
· մասնագիտացված հանրակրթական ուսուցման շրջանակներում՝ 3197 սովորողների կրթությունը, ծախսը՝ 2,9 մլրդ դրամ,
· նախադպրոցական կրթության շրջանակներում՝ 6780 սովորողների կրթությունը, ծախսը՝ 835,1 միլիոն դրամ։
Հանրակրթության ծրագրի շրջանակներում 1,1 մլրդ դրամ հատկացվել է դպրոցներում STEM կրթության և ռոբոտատեխնիկայի զարգացմանը։ Իրականացվել են նաև դպրոցականների օլիմպիադաների անցկացման (56,5 մլն դրամ), հանրակրթական դպրոցների մանկավարժներին և դպրոցահասակ երեխաներին, ինչպես նաև ՀՀ հեռավոր, սահմանամերձ, լեռնային և բարձր լեռնային բնակավայրեր գործուղված մանկավարժներին տրանսպորտային ծախսերի փոխհատուցման (120,9 մլն դրամ), ատեստավորման միջոցով որակավորում ստացած ուսուցիչներին հավելավճարների տրամադրման (266,2 մլն դրամ) և մի շարք այլ միջոցառումներ, տրամադրվել են մասնագիտացված հանրակրթական ուսումնական հաստատությունների երեխաների կրթաթոշակներ՝ 17,9 մլն դրամի չափով։

Նախնական (արհեստագործական) և միջին մասնագիտական կրթության ծրագրի գծով ծախսը կազմել է 11,9 մլրդ դրամ, կատարողականը՝ 92,7%։ Տնտեսումը հիմնականում պայմանավորված է միջին մասնագիտական կրթություն ստացող ուսանողների կրթաթոշակի փաստացի գումարով (610 մլն 17105 ուսանողի համար) և ՆՄԿՈՒ հաստատություններում համապատասխան մասնագետով համալրված մասնագիտական կողմնորոշման և կարիերայի ուղղորդման կենտրոնների ստեղծման միջոցառմամբ (կարիերայի աշխատակիցների մի մասի հետ պայմանագրերրը կնքվել են ոչ ողջ տարվա համար), որի գծով ծախսը կազմել է 82,5 մլն դրամ 10711 սովորողի համար։ Ծրագրի շրջանակներում կատարված ծախսերի գերակշռող մասն ուղղված է եղել ուսանողական նպաստների տրաադրմանը՝ շուրջ 9 մլրդ դրամ (ընդհանուր ծախսի 76%-ը)՝ 25392 ուսանողի համար։ Ընդհանուր առմամբ, իրականացվել է 8 միջոցառում՝ ուղղված ուսանողական կրթաթոշակ և նպաստ հատկացնելուն, կարիերայի ուղղորդման կենտրոնների ստեղծմանը: ՆՄԿՈւ շենքային պայմանների բարելավմանը ուղղվել է 1,9 մլրդ դրամ. կազմվել են Ստեփանավանի պրոֆ. Քալանթարի անվան պետական գյուղատնտեսական քոլեջի, Նոր Գեղիի ակադեմիկոս Գ․ Աղաջանյանի անվան պետական գյուղատնտեսական քոլեջի և Մասիսի պետական գյուղատնտեսական քոլեջի շինարարական աշխատանքների նախագծերը, կատարվել են ք. Վանաձորի Միքայել Թավրիզյանի անվան արվեստի պետական քոլեջի և ք. Վանաձորի գյուղատնտեսական պետական քոլեջի վերակառուցման աշխատանքներ:

Բարձրագույն և հետբուհական մասնագիտական կրթության ծրագրի գծով ծախսը կազմել է 9,5 մլրդ դրամ, կատարողականը՝ 91%։ Տնտեսումը հիմնականում պայմանավորված է նախատեսվածից պակաս ընդունված ուսանողների փաստացի թվով, դասընթացների համար նախատեսվածից ավելի քիչ դիմորդների մասնակցությամբ, ինչպես նաև օրենքով սահմանված արտոնություններից օգտվող ուսանողների, սոցիալապես անապահով ընտանքիների և սահմանամերձ համայնքների ուսանողների թվով։ Ծախսերի գերակշռող մասը կազմել են ուսումնական վարձերի փոխհատուցման  գծով ծախսերը՝ 8,3 մլրդ դրամ 24303 ուսանողի համար, որից 99%՝ նպաստի ձևով` տրամադրված 12434 ուսանողի /որոնցից 25-ը հանդիսացել են սփյուռքահայ ուսանող/ և 11869 ուսանողի համար կատարվել է ուսանողական վարկերի տոկոսավճարների մասնակի փոխհատուցում։ Կրթաթոշակների գծով ծախսը կազմել է 1 մլրդ դրամ 6999 ուսանողի համար։ Ընդհանուր առմամբ, ծրագրի շրջանակներում իրականացվել է 13 միջոցառում, այդ թվում՝ նվիրված ԵՊՀ 100-ամյա հոբելյանին (18 մլն դրամ), ուղղված ակադեմիական փոխճանաչման և շարժունության ծառայություններին (47,3 մլն դրամ), մարզաբնակ, օտարերկրյա և միջպետական ծրագրերով սովորող ուսանողներին Երևանում բարձրագույն և հետբուհական կրթության հասանելիության ապահովմանը (24,7 մլն դրամ), բարձրագույն  ուսումնական հաստատությունների և «Զեյթուն» ուսանողական ավան» հիմնադրամի շենքային պայմանների բարելավմանը (59,1 մլն դրամ)։

Սփյուռքի հայապահպանության ծրագրի գծով ծախսը կազմել է 245,2 մլն դրամ, կատարողականը՝ 68,8%: Թերկատարումը հիմնականում պայմանավորված է այն հանգամանքով, որ ՀՀ կառավարության կառուցվածքային փոփոխություններից հետո, որը տեղի է ունեցել օգոստոս ամսին, ժամանակի սղության պատճառով որոշ միջոցառումներ ամբողջությամբ չեն իրականացվել (ուսումնական և հանրամատչելի գրականության մշակման աջակցություն և առաքում սփյուռքի համայնքներ և աջակցություն Վրաստանի հայալեզու լրատվամիջոցներին): Կատարված ծախսերի գերակշիռ մասն ընկնում է «Քայլ դեպի տուն» ծրագրի իրականացմանը՝ 111,1 մլն դրամ (ընդհանուրի 45%) և սփյուռքի հայկական կրթական հաստատություններին ուսումնական գրականությամբ և օժանդական նյութերի տրամադրմանը՝ 86,8 մլն դրամ (ընդհանուրի 35%)։ Ծրագրի շրջանակներում իրականացվել է 7 միջոցառում։

Արտադպրոցական դաստիարակության ծրագրի գծով ծախսը կազմել է 4,1 մլրդ դրամ, կատարողականը՝ 98,9%: Տնտեսումը հիմնականում պայմանավորված է գնումների գործընթացով, ինչպես նաև առաջնություններին նախատեսվածից պակաս մասնակիցների թվով: Կատարված ծախսերի գերակշիռ մասն ընկնում է արտադպրոցական դաստիարակության միջոցառման իրականացմանը՝ 2,8 մլրդ դրամ (ընդհանուրի 69%) 20020 սովորողի համար։ Հասարակական կազմակերպությունների կողմից արտադպրոցական դաստիարակության գծով ծախսը կատարվել է 100%-ով և կազմել է 626,3 մլն դրամ 4734 սովորողի համար։ Ծրագրի շրջանակներում իրականացվել է 12 միջոցառում, այդ թվում՝ մանկապատանեկան մարզական խաղերի, դպրոցականների  հանրապետական սպարտակիադայի, դպրոցականների շախմատի աշխարհի առաջնության անցկացում, «Քո արվեստը դպրոցում» միջոցառումը և այլն։

Գիտական և գիտատեխնիկական հետազոտությունների ծրագրի գծով ծախսը կազմել է 13,8 մլրդ դրամ, կատարողականը՝ 91,2%: Տնտեսումը հիմնականում գոյացել է ավելացված արժեքի հարկի վճարման համար նախատեսված հատկացումների գծով չօգտագործված գումարներից: Կատարված ծախսերի գերակշիռ մասն ընկնում է գիտական ենթակառուցվածքի արդիականացմանը՝ 8,3 մլրդ դրամ (ընդհանուրի 60%)։ Գիտության ոլորտում ենթակառուցվածքի, նյութատեխնիկական բազայի արդիականացում ծրագրով պետական աջակցություն են ստացել թվով 5 կազմակերպություն, իսկ գիտական կենտրոնների ստեղծում և տեխնոլոգիական հետազոտական համալսարանի պիլոտային ծրագրի իրականացում ծրագրով պետական աջակցություն է ստացել 1 գիտական կենտրոն: Ծրագրի շրջանակներում իրականացվել է 19 միջոցառում, այդ թվում՝ ուղղված ազգային արժեք ներկայացնող գիտական օբյեկտների պահպանությանը (1 մլրդ դրամ), գիտական և գիտատեխնիկական պայմանագրային (թեմատիկ) և նպատակային-ծրագրային հետազոտություններին (1,5 մլրդ դրամ), բարձր էներգիաների ֆիզիկայի բնագավառի ենթակառուցվածքների արդիականացմանը (846,7 մլն դրամ), գիտաշխատողներին գիտական աստիճանների համար տրվել են հավելավճարներ (791,5 մլն դրամ) և այլն։ Արդյունքում, ֆինանսավորվել է թվով 5 ազգային արժեք ներկայացնող գիտական օբյեկտ, որոնցից են նաև Մեսրոպ Մաշտոցի անվան հին ձեռագրերի գիտահետազոտական ինստիտուտը, «Երևանի Պետական Համալասարան» հիմնադրամը, Հայոց ցեղասպանության թանգարան-ինստիտուտը, ֆինանսավորվել է 246 թեմայով հետազոտություն, կատարվել է «ՔԵՆԴԼ» սինքրոտրոնային հետազոտությունների ինստիտուտ» հիմնադրամի «AREAL» գծային արագացուցչի վրա իրականացվող գիտական թեմաների ֆինանսավորում,  աջակցություն է տրամադրվել «Երևանի Պետական Համալսարան» հիմնադրամի «Տեղեկատվական անվտանգության գիտահետազոտական կենտրոն» ծրագրին, ՀՀ ԳԱԱ «Մոլեկուլային կենսաբանության ինստիտուտ» ՊՈԱԿ-ի «Հայկական գենոֆոնդի ուսումնասիրությունը և քարտեզագրումը» ծրագրին և այլ ծրագրերին:

«Ապահով դպրոց» ծրագրի գծով ծախսը կազմել է 1,1 մլրդ դրամ, կատարողականը՝ 59,5%: Թերկատարումը հիմնականում պայմանավորված է գնումների գործընթացով և այն հանգամանքով, որ կառավարության որոշումները, որոնցով հատկացվել են հավելյալ գումարները, ընդունվել են 4-րդ եռամսյակում, և ժամանակի սղության պատճառով միջոցառումները մասամբ չեն իրականացվել: Կատարված ծախսերի գերակշիռ մասն ընկնում է կրթական օբյեկտների շենքային պայմանների բարելավմանը՝ 913,8 մլն դրամ (ընդհանուրի 86%)։ Ծրագրի շրջանակներում իրականացվել է 11 միջոցառում, որոնք հիմնականում ուղղված են կրթական հաստատությունների շենքերի կառուցմանը/վերակառուցմանը/հիմնանորոգմանը/նորոգմանը, մասնավորապես` նորոգվել/հիմնանորոգվել են Երևանի թիվ 22 հիմնական, Մ. Խորենացու անվան թիվ 143 հիմնական, թիվ 191 դպրոցները, Գեղարքունիքի մարզի գ. Զոլաքարի թիվ 2 միջնակարգ և գ. Ն. Գետաշենի թիվ 1 միջնակարգ դպրոցները և Լոռու մարզի ք. Վանաձորի թիվ 18 դպրոցը, կառուցման աշխատանքներ են իրականացվել Արագածոտնի մարզի Վարդենիսի միջնակարգ և Արարատի մարզի Մասիսի թիվ 5 ավագ դպրոցների համար։ Կազմվել են նախագծեր թվով 22 փոքրաքանակ երեխաներով համալրված հանրակրթական դպրոցների մոդուլային շենքերի կառուցման համար:
Ծրագրի շրջանակներում իրականացվել է նաև դպրոցների համալիր անվտանգության ապահովում՝ 13,6 մլն դրամ ծախսով և դպրոցական երեխաներին սննդով ապահովում՝ 21,4 մլն դրամ ծախսով։

«Կրթության որակի ապահովում» ծրագրի գծով ծախսը կազմել է 3,3 մլրդ դրամ, կատարողականը՝ 49,1%։ Թերկատարումը հիմնականում պայմանավորված է կրթության բովանդակային և մեթոդական սպասարկման, ուսուցիչների ատեստավորման նոր համակարգի ներդրման և կրթության, գիտության, մշակույթի, սպորտի և երիտասարդության այլ միջոցառումների չիրականացմամբ՝ պայմանավորված, համապատասխանաբար, «Կրթության ազգային ինստիտուտ» ՓԲԸ-ի լուծարման գործընթացով, ուսուցիչների որակի բարձրացմանն ուղղված ատեստավորման նոր համակարգի մշակմամբ, պատասխանատու լիազոր մարմնի փոփոխության վերաբերյալ ՀՀ կառավարության որոշման բացակայությամբ։ Թեր է կատարվել նաև «Համաշխարհային բանկի աջակցությամբ իրականացվող «Կրթության բարելավման ծրագիր» ծրագրի շրջանակներում կապիտալ ներդրումներ ավագ, միջնակարգ և հիմնական դպրոցներում» միջոցառումը՝ գնման գործընթացի հետ կապված որոշակի խնդիրներով և գնման գործընթացի արդյունքում տնտեսված գումարով պայմանավորված (ծախսը՝ 1,6 մլրդ, կատարողականը 53,2%)։ Ծրագրի շրջանակներում իրականացվել է 14 միջոցառում, այդ թվում՝ ուղղված ՆՄՄԿՈւ բարեփոխումներին (197,4 մլն դրամ), գիտական աստիճանաշնորհման և գիտամանկավարժական կոչումների շնորհմանը (45,2 մլն դրամ), կրթության ոլորտում ՏՀՏ ներդրմանը (175,7 մլն դրամ), գնահատման և թեստավորման ծառայություններին (494,7 մլն դրամ), հայկական կրթօջախներում դասավանդման որակի բարելավմանը (31,4 մլն դրամ) և այլն։ Արդյունքում, մշակվել է պետական կրթական 24 չափորոշիչ, մշակված չափորոշիչների համապատասխան մշակվել է 24 ուսումնական և մոդուլային ուսումնական ծրագիր, կազմակերպվել է մասնագիտական ուսումնական հաստատությունների ինստիտուցիոնալ 22 հավատարմագրում, շնորհվել  է 243 գիտական աստիճան և 169 գիտական կոչում, ՏՀՏ փաստացի ներդրվել է 1420 ուսումնական հաստատությունում, փաստացի 17 երկրներից վերապատրաստվել են 56 ուսուցիչ և այլն:
Համաշխարհային բանկի օժանդակությամբ իրականացվել է «Կրթության բարելավում» վարկային ծրագիրը (ծախսը` 2,2 մլրդ դրամ), որի շրջանակներում ստեղծվել է 18 նախակրթարան, 9 ԲՈՒՀ-եր օգտվել են նորարարությունների մրցակցային հիմնադրամից, վերապատրաստվել են 1510 ուսուցիչներ և ադմինիստրատիվ աշխատակիցներ և լրամշակվել են 6 առարկայական բնագավառի չափորոշիչներ և ծրագրեր, իրականացվել է թվով 8 ավագ դպրոցների հիմնանորոգում, ձեռք են բերվել հանրակրթական ուսումնական հաստատությունների համար պրոյեկտորներ:

Համընդհանուր ներառական կրթության ներդրման ծրագրի գծով ծախսը կազմել է 1,2 մլրդ դրամ, կատարողականը՝ 93,2%։ Տնտեսումն առաջացել է, քանի որ համաձայն ՀՀ կառավարության որոշումների՝ ՀՀ Շիրակի և ՀՀ Արագածոտնի մարզի տարածքային մանկավարժահոգեբանական կենտրոնները ստեղծվել են օգոստոս ամսին  և սկսել են գործել և ֆինանսավորվել 2019-2020 ուսումնական տարվա սկզբից, ոչ թե հունվարից, ինչպես նախատեսված էր բյուջեով։ Կատարված ծախսերի գերակշիռ մասն ընկնում է մանկավարժահոգեբանական աջակցության ծառայություններ  կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներին՝ 1,1 մլրդ դրամ (ընդհանուրի 92%)։ Ծրագրի շրջանակներում իրականացվել է 3 միջոցառում (աուտիզմ և զարգացման խանգարումներ ունեցող երեխաների բուժման, վերականգնման, կրթության և զբաղվածության ապահովման ծառայությունները և հանրակրթական դպրոցների ուսուցիչների և ուսուցչի օգնականների ներառական դասավանդման հմտությունների զարգացման ապահովումը կատարվել են 100%-ով)։

Ներառական  կրթության համակարգի հզորացում Հայաստանում» ծրագրի (արտաբյուջե) գծով ծախսը կազմել է 24,8 մլն դրամ, կատարողականը՝ 44,1%: Տնտեսումը պայմանավորված է աշխատանքներն ամբողջովին չվերջացնելով և գնուների գործընթացով։

«Հորիզոն-2020. հետազոտությունների և նորարարության շրջանակային ծրագիր (2014-2020)» դրամաշնորհային ծրագիրը (արտաբյուջե) չի իրականացվել, քանի որ  ԵՄ հանձնաժողովի և ՀՀ կառավարության միջև արտաքին գործողությունների մասին նոր դրամաշնորհային պայմանագիրը ստորագրվել է դեկտեմբերի 18-ին: Այժմ ընթանում են բանակցություններ ԵՄ պատվիրակության հետ` պայմանագրով ստանձնած պարտավորությունների վերաբերյալ: 











